
102/3       -       	KISWAHILI		-	Karatasi  ya  3
			   FASIHI
	 June   2018    - 	Muda  :  Saa   2.5
Jina………………………………………………Nambari ya mtahiniwa…………………
Sahihi………………………………………….Tarehe………………………………….
Maagizo
(a) Maswali manne pekee.
(b) Swali la kwanza ni la lazima
(c) Maswali hayo mengine matatu yachaguliwe kutoka sehemu nne zilizobaki : yaani , Riwaya , Tamthilia , Ushairi na Fasihi simulizi.
(d) Usijibu maswali mawili kutoka sehemu moja .
(e) Majibu yote lazima yaandikwe kwa lugha ya Kiswahili .

KWA MATUMIZI YA MTAHINI PEKEE.
	NAMBARI
	SWALI
	UPEO
	ALAMA

	1
	Hadithi Fupi
	20
	

	2
	Riwaya
	20
	

	3
	Tamthilia
	20
	

	4
	Ushairi
	20
	

	5
	Fasihi Simulizi
	20
	

	
	JUMLA
	80
	



SEHEMU A :HADITHI FUPI
Tumbo Lisiloshiba
1.LAZIMA
Eleza changamoto zinazowakumba vijana katika jamii kwa kurejelea hadithi zozote tano katika diwani ya Tumbo Lisiloshiba na Hadithi nyingine.			(alama 20)


SEHEMU B : RIWAYA
K .Walibora :  Kidagaa Kimemwozea
Jibu swali la 2 au la 3
2. ….wanaume wangewastahi wanawake kidogo , na wawaone kama abiria wenzao katika mashua ya maisha , dunia ingekuwa pahala pema zaidi pa kuishi.
(a) Liweke dondoo hili katika muktadha wake.				          (alama 4)
(b) Eleza tamathali ya usemi iliyotumiwa katika dondoo hili. (alama 2)										
(c) Eleza mifano mingine sita ya matumizi ya tamathali hii ya usemi katika riwaya .   (alama 6)
(d) Kwa kurelea riwaya ya Kidagaa Kimemwozea jadili jinsi wanaume hawajawastahi wanawake.
										(alama 8)
						AU

3.’Mkamia maji hayanywi na akiyanywa humsakama.’ Thibitisha kauli hii kwa kuwarejelea wahusika wafuatao: Mtemi Nasaba Bora, Mwalimu Majisifu na Mashaka.		(alama 20)

											
SEHEMU C : TAMTHILIA
Pauline  Kea :Kigogo
Jibu swali la 4 au la 5
4.  “Keki ya uhuru imeliwa kwingine,mwaletewa masazo”
    (a) Fafanua muktadha wa dondoo hili .    (alama 4)
    (b) Taja na uthibitishe tamathali ya usemi katika dondoo hili .                                      (alama 2)
    (c) Eleza namna keki ilivyoliwa katika tamthilia hii.                                                         (alama14)
					AU
5. “Sumu ya nyoka katika utawala wa Majoka imetumiwa kijazanda .” Jadili kauli hii kwa kutolea mifano mwafaka .									   (alama 20)

SEHEMU  D :  USHAIRI
Jibu swali la 6 au la 7 
6. soma shairi lifuatalo kisha ujibu maswali .
Natunga nikiwaasa, msije kujijutia,
Mitego sije wanasa, mkaja kuangamia,
Tamaa nyingi za pesa, gereza zitawatia,
Kila mpenda rushuwa, jela inamkonyeza.

Jela inakukonyeza, kama hutajizuwia,
Haina ndugu gereza, jela si yakuchezea,
Inajuvya na kuponza, wenye nguvu kutulia,
Kila mpenda rushuwa, jela inamkonyeza.

Rushuwa si kitu chema, waja jihadharini,
Mkila zitawakwama, zitawatoka puani,
Wazilao hulalama, simimi ila fulani,
Kila mpenda rushuwa, jela inamkonyeza.  




Ridhika na upatacho, kama moja au mbili,
Usitaraji mkocho, apatao Bwana Ali,
Tamaa zako za macho, zitakuletea mbuli,
Kila mpenda rushuwa, jela inamkonyeza.


Nimeona kemukemu, wenye vyeo kutumia,
Maleba akiwa hima, rushuwa kuwaletea,
Muogopeni Karima, Leba haombwi rushwa,
Kila mpenda rushuwa, jela inamkonyeza.

 Kuna wengi mahakimu, haki wanazopinduwa,
Yatima kuwadhulumu, kwakupapia rushwa,
Kwa kutaka darahimu, aso haki anapewa,
Kila mpenda rushuwa, jela inamkonyeza.

Maswali
(a) Taja anwani mwafaka ya shairi hili 						  (alama 1)
(b) shairi hili linaweza kuwekwa katika bahari tatu. Zitaje huku ukitoa sababu .	  (alama 6)
(c) Fafanua dhamira ya shairi hili.                                                            			      (alama 2)
(d) Ni tamathali gani ya usemi iliyotumiwa katika kibwagizo .			  (alama 1)
(e) Eleza mbinu ambazo mshairi alitumia ili kulipa shairi lake sifa za kiarudhi.	     (alama 6)
(f)  Andika ubeti wa mwisho kwa lugha nathari  .					  (alama  4)

																		AU
                                                
7.  Soma shairi lifuatalo kisha ujibu maswali.
Risala za Amani
Tungo peleka risala ,sala kwa Mwenyezi Mungu 
Na watu kila  kabila ,bila kujali mnengu
Waambie ukabila , kabila lao na langu
Si neno pamwe na mila , ila sote walimwengu.

Sote ni taifa hili ,  hili watie fahamu
Mtu ni mwenye amali , mali bora ni nidhamu
Ndio inostahili ,ili amani idumu
Yatupasa kuhimili , mili tusimwage damu

Wa bara na wa mvita , vita tusende tumika
Tutarudia kujuta , uta utapofyatuka
Kutujengea matata, ,tata zisipotatuka
Huja huku kuzorota , ota la kuthaminika.

Mijini na mashinani , nani hufuzu kwa vita ?
Taifa lenye amani , mani hupata kuota
Pakawa kutamakani , kani pasipo kuteta
Pakiwa matumaini , ini huota mafuta .
(Mwalaa Mranga Nyanje)
(a) Eleza muundo wa shairi hili.							(alama 4)
(b) Nafsineni anatoa wasia muhimu kwa kila mwanajamii . Fafanua.		(alama 4)
(c) Onyesha aina zifuatazo za mistari zilizotumiwa kwenye shairi.
(i) Kifu
(ii) Mshata								(alama 2)
(d) Andika ubeti wa tatu kwa lugha ya nathari.					(alama 4)
(e) Eleza bahari ya utungo huu kwa kurejelea mipangilio ya maneno katika mishororo. (alama 2)

(f) Taja kwa kutolea mifano aina za urudiaji / takriri zilizotumiwa kwenye shairi.(alama 2)

(g) Eleza namna mtunzi wa shairi hili alivyotumia uhuru wake .			(alama 2)





SEHEMU E : FASIHI SIMULIZI.
8. Soma kisa kifuatacho kasha ujibu maswali.

Babu mmoja alinunua muwa wake mrefu kisha akaketi chini tayari kuutafuna polepole. Kabla aanze, akaja kijana mmoja akamwomba muwa. “Babu naomba unigawie  kipande tutafune pamoja.” Babu aliutazama muwa wake tangu chini hadi juu kwa husuda na kumwuliza yule kijana. “Sasa nikugawie wapi?”
Alipomwambia amgawie sehemu ya chini Babu alimjibu, “ Kijana nikikupa chini sasa nitaanzia wapi ?” Kijana akamsihi ampe sehemu ya juu, Babu akajibu, “ Na je, nitamalizia wapi ! “ Hatimaye kijana alimrai Babu amkatie kipande cha katikati.Babu alimjibu kwa haraka. “ Kijana wewe acha ujanja ,katikati ndipo penye utamu !! Niache nitafune muwa wangu bwa’mdogo .”

(a) Je, hiki ni kipera gani cha utanzu wa mazungumzo ?			(alama 2)
(b) Taja sifa sita za kipera hiki .						(alama 6)
(c) Jadili sifa za mlumbi bora wa fasihi simulizi .				(alama 12)


 
